
 
 
 
 
 
 
 ACTA DA SESIÓN CELEBRADA POLA  XUNTA DE GOBERNO LOCAL  O 
DÍA  VINTE E DOUS DE XANEIRO DE 2008, CON CARÁCTER  ORDINARIO. 
 
 SRES. ASISTENTES: 
 
 Alcalde-Presidente   D.  ODÓN C. COBAS GARCÍA 
 Tenentes de Alcalde:  D. ELOY J. IGLESIAS LÓPEZ 
        D. JOSÉ ANTONIO SÁNCHEZ DE LA FUENTE 
          Dª. LUCÍA GONZÁLEZ LOURO 
       Dª. ANA BELÉN PICÓN COTOS 
  
 Secretario  D.  CARLOS J. MÉNDEZ -LOSADA ABALO 
 
 Na Casa do Concello de Vedra, sendo as vinte horas e corenta  minutos 
do día  vinte e dous de xaneiro de dous mil oito, baixo a  Presidencia do Sr. 
Alcalde-Presidente don Odón C. Cobas García, reúnese en sesión ORDINARIA a 
XUNTA DE GOBERNO LOCAL, figurando os membros da mesma ó inicio desta 
acta. 
 Declarado aberto o acto pola Presidencia seguidamente pásanse a 
trata-los asuntos incluídos na seguinte 
 
ORDE DO DÍA 
 
 1º.- Aprobación, se procede, da acta da sesión anterior 
 
 Dáse conta da acta da sesión celebrada o día oito de xaneiro do ano 
que andamos, que é aprobada por unanimidade dos asistentes 
 
 2º.- Instancias de obras de particulares 
 
 2.1.- Instancia num. 90/08 de dona Estela Mouriño Senande 
 
 Dáse conta da citada instancia na que a interesada, con domicilio en 
San Andrés de Trobe, solicita licenza para a instalación de piscina 
prefabricada en Xián. 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes 
condicións: construirase un sistema de pozos filtrantes para o vaciado; a 
distancia mínima ós estremeiros será de 3,00 mts e instalarase a un mínimo de 
10,50 mts dende o eixe do vial principal e de 4 mts dende o vial posterior. 
 Esta licenza non surtirá consecuencias mentres non se faga efectivo o 
pagamento do imposto municipal correspondente, que ascende, segundo 
liquidación provisional, á cantidade de douscentos sete euros con cincuenta 
céntimos (#207,50#) 



 
 2.2.- Instancia num. 84/08 de don Jesús Zas Otero 
 
 Dáse conta da citada instancia na que o interesado, con domicilio en 
Vedra, solicita licenza para a a rehabilitación dun alboio, consistente na 
colocación de tella e uralita, de aproximadamente 42 m2 e encintado de 
paredes, situado en Roelle, en solo de núcleo rural (N1) 
 A Xunta de Goberno, á vista do informe favorable do técnico municipal, 
acorda conceder e licenza solicitada, debendo as obras axustarse ás seguintes 
condicións: non se modificará o volume actual da edificación; non afectarán á 
estructura da mesma e non se producirá alteración da tipoloxía da cuberta 
existente, debendo manter tanto a altura da cornixa como a do cumio, así 
como as pendentes dos faldróns. Ademais en cumprimento da lei 9/2002, de 
ordenación urbanística e protección do medio rural de Galicia, a tella será 
cerámica. 
 Esta licenza non surtirá consecuencias mentres non se faga efectivo o 
pagamento do imposto municipal correspondente, que ascende, segundo 
liquidación provisional, á cantidade de sesenta e catro euros con vinte e nove 
céntimos (#64,29#). 
 
 2.3.- Instancia num. 2.290/07 da AA.VV. Santa Lucía de Corbeixe 
 
 Dáse conta da citada instancia na que don Manuel Carpinteiro Carrillo, 
en representación da AA.VV. Santa Lucía de Corbeixe, solicita licenza para a 
restauración e pintura de local social, situado en San Mamede, en solo rústico 
de protección agropecuaria (R-2). 
 A Xunta de Goberno, á vista do informe favorable do técnico municipal, 
acorda: 
 1º.- Conceder a licenza solicitada, non debendo as obras modificar o 
volume actual da edificación nin afectar á estructura da mesma.  
 2º.- Concederlle a exención das taxas e impostos municipais 
correspondentes, ó tratarse dunha obra social de carácter comunitario 
 
 2.4.- Instancia número 2101/07 de Lourdes González Silva  
 
 Dáse conta da citada instancia na que a interesada, con domicilio en 
Pousada de Abaixo (Vedra) solicita licenza para parcelación de finca (número 
518 do plano do acordo da concentración parcelaria de Vedra), situada no 
mencionado lugar de Pousada de Abaixo, en solo cualificado polo Plan Xeral 
de Ordenación Municipal  como Solo de Núcleo Rural (ordenanza N1), Solo de 
Expansión de Núcleo Rural (ordenanza N2) e Solo Rústico de Especial 
Protección Agrícola (ordenanza R2), de acordo co proxecto técnico presentado  
firmado por don Diego A. Gómez Blanco en calidade de Arquitecto Técnico e 
con data de visado 14/01/2008. 
 A Xunta de Goberno Local, á vista do informe favorable dos servizos 
técnicos municipais, acorda concederlle a licenza para parcelación da finca 
descrita no proxecto mencionado, sita no lugar de Pousada de Abaixo  da 
parroquia de Vedra, nos termos do proxecto presentado, non surtindo 
consecuencias mentres non se faga efectivo o pagamento das taxas 
correspondentes que ascenden á cantidade de cento vinte (#120,00#) euros 



 
 2.5.- Instancia num. 2.289/07 da Comunidade Veciñal Monte Queimado 
 
 Dáse conta da citada instancia na que don Manuel Rendo Tembra, en 
representación da Comunidade Veciñal Monte Queimado, solicita licenza para 
a pintura das salas do velatorio de Monte Queimado, situado en Balteiro -San 
Mamede, en solo de protección agropecuaria (R2) 
 A Xunta de Goberno, á vista do informe favorable do técnico municipal, 
acorda conceder a licenza solicitada, e a exención das taxas e impostos 
municipais correspondentes, ó tratarse dunha obra comunitaria de interese 
social 
 
 2.6.- Instancia num. 2.256/07 de Malga, S.L 
 
 Dáse conta da citada instancia na que don Manuel Lourenco, en 
representación de Malga, S.L, solicita licenza para a construción dunha 
canalización eléctrica en Viñogrande-Illobre para o subministro eléctrico a 
seis vivendas. 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes 
condicións: non se danará a calzada, debendo deixar o pavimento nas mesmas 
condicións nas que estaba. 
 Esta licenza non surtirá consecuencias mentres non e faga efectivo o 
pagamento do imposto municipal correspondente, que ascende, segundo 
liquidación provisional, á cantidade de cento sesenta e nove euros con 
noventa e seis céntimos (#169,96#).  
 
 3º.- Acordo, se procede, sobre remisión de expediente de 
instalación de planta de biogás en Vilanova ó Servizo de Urbanismo da 
C.P.T.O.P e T. 
  
 Dáse conta da solicitude número 2151/07 presentada por don Antonio 
Carbia Giadanes, para instalación de planta de biogás na parroquia de San 
Pedro de Vilanova, deste termo. Dáse conta, así mesmo, da exposición ó 
público, por prazo de 20 días, do mencionado expediente mediante anuncio 
publicado no xornal "La Voz de Galicia" o día 4 de decembro de 2007, durante 
o que non se presentaron alegacións. Á vista do informe emitido polos 
servicios técnicos municipais para o efecto. 
 A Xunta de Goberno acorda informar favorablemente a tramitación do 
expediente mencionado e que se remita ó Servicio de Urbanismo e Inspección 
Territorial da C.P.T.O.P.e T, para os efectos previstos no artigo 41 da Lei 
9/2002, do 30 de decembro, de ordenación urbanística e protección do medio 
rural de Galicia, modificada pola Lei 15/2004, do 29 de decembro. 
 
 4º.-Acordo, se procede, sobre aprobación bases para adxudicación 
de contrato de préstamo 
 
 Dáse conta do prego de cláusulas particulares que rexerán a 
adxudicación, por procedemento negociado, a concertación dun préstamo a 
longo prazo por importe de douscentos dez mil (#210.000#) euros que se 



destinará ó financiamento dos materiais das obras do obradoiro de emprego, 
soportes para colectores de lixo e outros previstos en plans especiais de 
investimentos do exercicio económico 2008 que figuran no orzamento 
aprobado en sesión plenaria de data 27 de decembro de 2007. 
 A Xunta de Goberno acorda aprobar as citadas bases 
 
 5º.- Acordo, se procede, sobre solicitude de subvencións para o 
fomento do emprego 
 
 Dáse conta da Orde da Consellería de Traballo, do 19 de decembro de 
2007, pola que se establecen as bases que regulan, para o exercicio do ano 
2008, as axudas e subvencións para o fomento do emprego a través dos 
programas de cooperación no ámbito de colaboración coas entidades locais e 
cos órganos e organismos das administracións públicas distintas da local, 
universidades e entidades sen ánimo de lucro, e se procede á súa 
convocatoria (DOG. nº 6/08, do 9 de xaneiro). 
 A Xunta de Goberno, ó abeiro da mesma, acorda: 
 
 1º.- Solicitar axuda para a contratación dos seguintes traballadores/as: 
 
 1.1.- 3 auxiliares de axuda no fogar 
 1.2..- 15 peóns de protección civil 
 1.3.- 5 monitores de turismo/deportes/ocio e tempo libre 
 1.4.- 2 monitores medioambientais (medio ambiente) 
 1.5.- 1 técnico para coordinación de bancos de tempo 
 
 2º.- Aprobar a solicitude de subvención 
 
 6º.- Outros Asuntos 
 
 6º.1.-  Acordo, se procede, sobre alugamento de fotocopiadora 
 
 Vistas as ofertas presentadas polas empresas Gestetner, NRG Group, 
Foga, Xainfo e La Tecla, acórdase a adxudicación do mesmo á empresa Foga 
por ser a oferta máis vantaxosa  e a máquina máis axeitada ás necesidades do 
concello. 
  
 Conclúe ó fio das vinte e dúas horas e vinte minutos 
 
  
  


